Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Nafarroako Kutxak Banca Cívican duen partaidetzari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Manuel Ayerdi Olaizolak, Legebiltzarreko Erregelamenduan xedatuaren babesean, honako galdera hauek egin dizkio Nafarroako Gobernuari, idatziz erantzun diezaion:

2011ko uztailaren 21ean, Banca Cívica burtsan estreinatu zen. Akzio berriak inbertsiogile berriei esleitu ondoren, Nafarroako Kutxak Banca Cívican duen partaidetza murriztu egin da, % 29,1etik % 15,28ra, hain zuzen.

Horrenbestez, jakin nahi dut:

1.- Zein da Nafarroako Gobernuaren asmoa partaidetza horri dagokionez?

2.- Nafarroako Kutxak hasi berri dugun legegintzaldi osoan % 15,28ko partaidetza mantentzearen aldekoa da Gobernua?

3.- Ba al da konpromisorik Banca Cívicako bazkide gisa erabaki horiek baldintzatzen dituenik?

Iruñean, 2011ko uztailaren 21ean

Foru parlamentaria: Manuel Ayerdi Olaizola

